
«Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ  փոփոխություններ և լրացումներ կատարելու և Հայաստանի Հանրապետության աշխատանքի և սոցիալական հարցերի  նախարարությանը գումար հատկացնելու մասին» Հայաստանի Հանրապետության Կառավարության որոշման նախագիծը մշակվել է Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման N 14 հավելվածի 3-րդ կետի 2-րդ ենթակետի դրույթի պահանջներին համապատասխան՝

1. Իրավական ակտի անհրաժեշտությունը (նպատակը).

Երեխայի՝ ընտանիքում ապրելու իրավունքի ապահովման, որդեգրման գործընթացի արդյունավետության բարձրացման, որդեգրված երեխայի համար ապահով և բարենպաստ միջավայրի ապահովման նպատակով Հայաստանի Հանրապետության կառավարության կողմից 2019 թվականի մայիսի 23-ին ընդունվել է «Որդեգրել ցանկացող անձանց նախապատրաստական դասընթացների ծրագրի բովանդակությունը, դրան ներկայացվող պահանջները, ծրագրի բովանդակությունը սահմանող իրավասու մարմինը, ծրագրի կազմակերպման և անցկացման կարգը հաստատելու մասին»  N 630-Ն որոշումը: Սույն որոշմաբ հաստատված «Որդեգրել ցանկացող անձանց նախապատրաստական դասընթացների ծրագրի կազմակերպում  և անցկացում» ծրագրով  նախատեսվում է
ա) նպաստել որդեգրված երեխայի համար ապահով և բարենպաստ միջավայր ստեղծելուն.
բ) օգնել որդեգրել ցանկացող անձանց՝ աջակցելու երեխային առավել հեշտությամբ ազատվել իր բարդույթներից և առանց խոչընդոտների ընդունել իր նոր ընտանիքն ու իր կարգավիճակը:

2. Ընթացիկ իրավիճակը և խնդիրները.

Հայաստանի Հանրապետության աշխատանքի և սոցիալական հարցերի նախարարությունը հայտարարել է  դրամաշնորհի տրամադրման մրցույթ «Որդեգրել ցանկացող անձանց նախապատրաստական դասընթացների ծրագրի կազմակերպում  և անցկացում» ծրագրի իրականացման համար:  Մրցույթի  անցկացման կարգը հաստատված է Հայաստանի Հանրապետության աշխատանքի և սոցիալական հարցերի նախարարի 2017 թվականի դեկտեմբերի 25-ի N 163-Ա/1 հրամանով:
Որդեգրել ցանկացող անձանց համար դասընթացները կազմակերպվում են որդեգրված երեխայի խնամքի և դաստիարակության համար անհրաժեշտ՝ որդեգրել ցանկացող անձին հոգեբանական, մանկավարժական և իրավական աջակցություն տրամադրելու նպատակով`
1) որդեգրել ցանկացող անձանց խորհրդատվություն տրամադրելու միջոցով նպաստելով որդեգրված երեխայի համար ապահով և բարենպաստ միջավայր ստեղծելուն.
2) աջակցելով որդեգրել ցանկացող անձանց՝ երեխա որդեգրելու դեպքում հաղթահարելու միջանձնային խնդիրները և երեխաների հոգեբանական տրավմաները.
3) մշակելով մեթոդաբանություն՝ որդեգրման հետ կապված խնդիրների հաղթահարման նպատակով.
4) սովորեցնելով որդեգրել ցանկացող անձանց տիրապետել իրավիճակին համապատասխան վարքային նոր մոդելների, դերերի (զավակ, քույր, եղբայր, թոռնիկ), զգացմունքների կառավարման հմտությունների.
5) որդեգրել ցանկացող անձանց տրամադրելով իրավաբանական խորհրդատվություն՝ որդեգրված երեխայի իրավունքների և օրինական շահերի պաշտպանության նպատակով.
6) ուսուցողական խաղերի, դերակատարումների միջոցով և այլ մեթոդներով օգնելով որդեգրել ցանկացող անձանց՝ աջակցելու երեխային առավել հեշտությամբ ազատվել իր բարդույթներից և առանց խոչընդոտների ընդունել իր նոր ընտանիքն ու իր կարգավիճակը:
Ուսուցման դասընթացն իրականացնող կազմակերպությունն  ընտրվում է Հայաստանի Հանրապետության աշխատանքի և սոցիալական հարցերի նախարարի անհատական հրամանով սահմանված մրցութային կարգով:         
Կազմակերպության ընտրության մրցույթին կարող են մասնակցել Հայաստանի Հանրապետությունում պետական գրանցում ունեցող, սոցիալական պաշտպանության ոլորտում առնվազն երեք տարվա կադրերի ուսուցման և վերապատրաստման փորձ ունեցող կազմակերպությունները:
Ընտրված կազմակերպության (անկախ իրավակազմակերպական ձևից) միջոցով կազմակերպում և իրականացնում է դասընթացի ամբողջ գործընթացը՝ 
· դասընթացի ծրագրի մշակում
· մասնակիցների հրավիրում
·  դասընթացավարների ընտրություն
· դասընթացի վարում, 
· հավաստագրերի տրամադրում:
Որդեգրել ցանկացող անձանց ցանկությամբ դասընթացներն անցնում են առկա կամ հեռավար եղանակով՝ քսանչորս  ակադեմիական ժամ  տևողությամբ:
Դասընթացի ուղղություններն են՝ հոգեբանական, մանկավարժական, իրավական:
Առկա դասընթացն իրականացվում է խմբային մեթոդով և լսարանային պայմաններում՝ անհատական խորհրդատվության, խմբային զրույցների, փորձառու որդեգիր ծնողների, խնամատար ծնողների, խնամակալների (հոգաբարձուների), հաստատության մասնագետների փորձի փոխանակման և այլ միջոցներով:    
Հեռավար դասընթացն իրականացվում է անհատական խորհրդատվության և փորձառու որդեգիր ծնողների, խնամատար ծնողների, խնամակալների (հոգաբարձուների), հաստատության մասնագետների փորձի փոխանակման և այլ միջոցներով: Առկա և հեռավար դասընթացներին մասնակցած՝ որդեգրել ցանկացող անձինք ավարտական թեստերը հանձնում են առկա եղանակով:
Դասընթացի մեթոդներն են`
· դասախոսությունները.
·  գործնական պարապմունքները (վարժանքներ, դերային խաղեր)
· ինտերակտիվ քննարկումները, հրավիրված խոսնակների կողմից դերերը (փորձառու խնամողներ՝ որդեգիր, խնամատար ծնող, խնամակալ (հոգաբարձու) ներկայացնելը
· տեսանյութերի, գիտափորձերի դիտումներ:
Մրցույթին կարող է մասնակցել  հրավերով սահմանված որակավորման չափանիշներին համապատասխան ցանկացած կազմակերպություն: Մրցույթի անցկացման նպատակը սոցիալական պաշտպանության ոլորտում ծառայություններ մատուցող իրավաբանական կամ իրավաբանական անձի կարգավիճակ ունեցող անձանց ընտրությունն է՝ պետական աջակցության՝ դրամաշնորհի   տրամադրման համար: Դրամաշնորհը տրամադրվում է որդեգրել ցանկացող շուրջ 200 անձի համար 24 ժամյա նախապատրաստական դասընթացներ անցկացնելու համար սահմանված ժամավճարի  փոխհատուցման նպատակով: Մյուս ծախսերը հոգում է ծառայություն մատուցող  կազմակերպությունը:
Նախատեսվում է որդեգրել ցանկացող շուրջ 200 անձի  համար վերեպատրաստումներն իրականացնել 10 խմբով  (յուրաքանչյուրում՝ 20 անձ):  Ընդհանուր վերապատրաստումների  համար նախատեսվում է 240 ժամ:  Վերապատրաստման մեկ ժամվա գումարը կազմում է 3.176 դրամ, 240 ժամվա գումարը կազմում է 762.240 դրամ:
Վերոգրյալով պայմանավորված, առաջարկում ենք անհրաժեշտ 762.6 հազար դրամ գումարը պակասեցնել ՀՀ 2019 թվականի պետական 10-րդ բաժնի 04 խմբի 01 դասի «1011 Անապահով սոցիալական խմբերին աջակցություն» ծրագրի «12001 Ընտանիքի կենսամակարդակի բարձրացմանն ուղղված նպաստներ» և 09 խմբի 02 դասի «1011 Անապահով սոցիալական խմբերին աջակցություն» ծրագրի «11001 Ընտանիքի կենսամակարդակի բարձրացմանն ուղղված նպաստների իրականացման ապահովում» միջոցառումների գծով տնտեսված միջոցների հաշվին:

3. Կարգավորման նպատակը և բնույթը.

Որդեգրողների ընտանիքներում որդեգրված երեխաների՝ որակյալ խնամքի ու դաստիարակության տրամադրմանը և նրանց օրինական շահերի ու իրավունքների պաշտպանության ապահովմանը նպաստելն է: 

4. Նախագծի մշակման գործընթացում ներգրավված ինստիտուտները և անձինք.

Հայաստանի Հանրապետության աշխատանքի և սոցիալական հարցերի նախարարության աշխատակիցները: 

5.Ակնկալվող արդյունքը.

Երեխա որդեգրել ցանկացող անձանց կողմից ծնողի համար ծնողավարման մասին անհրաժեշտ գիտելիքների ու կարողությունների, հմտությունների ձեռքբերումն է.
Երեխայի պատշաճ խնամքի, դաստիարակության, նրա օրինական շահերի և իրավունքների պաշտպանության ապահովումն է։
     	




Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ  ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻ ԾԱԽՍԵՐԻ ԵՎ ԵԿԱՄՈՒՏՆԵՐԻ ՄԱՍԵՐՈՒՄ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ԲԱՑԱԿԱՅՈՒԹՅԱՆ ՄԱՍԻՆ

Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ  փոփոխություններ և լրացումներ կատարելու և Հայաստանի Հանրապետության աշխատանքի և սոցիալական հարցերի  նախարարությանը գումար հատկացնելու մասին Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացումներ և նվազեցումներ չեն սպասվում:

